
(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ಅಗಸ್ತ್ಯಃ
ಪುಣ್ಯಪುಣ್ಯಂ ಧರ್ಮಧರ್ಮಂ ಮಂಗಲಾನಾಂ ಚ ಮಂಗಲಂ .

ಪಾವನಂ ಪವನಾನಾಂ ಚ ಜಪ ಶೈವಂ ಷಡಕ್ಷರಂ .. 239..

ಶಿವಲಿಂಗಂ ಬಿಲ್ವಪತ್ರೈಃ ಪೂಜಯಸ್ವಾನ್ವಹಂ ಮುದಾ .

ತತ್ಪೂಜಯಾ ಮಹದ್ಭಾಗ್ಯಂ ಪ್ರಾಪ್ತವ್ಯಂ ನಾತ್ರ ಸಂಶಯಃ .. 240..
ನ ಪ್ರಾಪ್ಯತೇ ಮಹದ್ಭಾಗ್ಯಂ ಶಿವಲಿಂಗಾರ್ಚನಂ ವಿನಾ .

ಅತೋಽನ್ವಹಂ ಪ್ರಯತ್ನೇನ ಲಿಂಗೇ ಪೂಜಯ ಶಂಕರಂ .. 241..

ಜಗತ್ಯಾಂ ಸಂತಿಯಾವಂತೋ ಭಾಗ್ಯವಂತೋ ಧನಾಶ್ರಯಾಃ .
ತಾವಂತೋ ಗಿರಿಜಾಕಾಂತಂ ನಿತಾಂತಂ ಪೂಜಯಂತಿ ಹಿ .. 242..

ವಿನಾಯಜ್ಞಮನಾಯಾಸಮುಪೇಂದ್ರೇಂದ್ರಾದಯಃ ಶಿವಂ .

ಸಮಭ್ಯರ್ಚ್ಯ ಮಹದ್ಭಾಗ್ಯಂ ಲಬ್ಧ್ವಾ ತಿಷ್ಠಂತಿ ಸಂತತಂ .. 243..

ಶಿವಲಿಂಗಾರ್ಚನೇನೈವ ವಿಷ್ಣುತ್ವಂ ಪ್ರಾಪ ಕೇಶವಃ .
ಬ್ರಹ್ಮತ್ವಮಪಿ ಸಂಪ್ರಾಪ ಬ್ರಹ್ಮಾ ಶಂಕರಪೂಜಯಾ .. 244..

ಇಂದ್ರತ್ವಮಿಂದ್ರಃ ಸಂಪ್ರಾಪ ಶ್ರೀಮಹಾದೇವಪೂಜಯಾ .

ವಾಯುಃ ಸಂಪ್ರಾಪ ವಾಯುತ್ವಂ ಶ್ರೀಮಹಾದೇವಪೂಜಯಾ .. 245..

ನ ವಿಷ್ಣುತ್ವಾದಿದಾತಾನ್ಯೋ ವಿನಾ ದೇವೋತ್ತಮಂ ಶಿವಂ .

ಸತ್ಯಮೇತತ್ಪುನಃ ಸತ್ಯಮುದ್ಧೃತ್ಯ ಭುಂಜಮುಚ್ಯತೇ .. 246..

ವಿಷ್ಣುರ್ಯದರ್ಚನಾದರ್ಚ್ಯಂಸ್ತಮೇವ ಗಿರಿಜಾಪತಿಂ .

ಪೂಜಯಸ್ವಾತಿಯತ್ನೇನ ಸರ್ವಸಂಪತ್ಪ್ರದಂ ಪ್ರಭುಂ .. 247..

ಶಿವಲಿಂಗೇ ಶಿವಂ ನಿತ್ಯಂ ಪೂಜಯಸ್ವಾತಿಯತ್ನತಃ .
ಪ್ರತಿಮಾಪೂಜನಾಚ್ಛ್ರೇಷ್ಠಂ ಶಿವಲಿಂಗಸ್ಯ ಪೂಜನಂ .. 248..

ಶಿವಲಿಂಗಾರ್ಚನ್ನಾಚ್ಛ್ರೇಷ್ಠಮನ್ಯನ್ನೈವ ಹಿ ದೃಶ್ಯತೇ .. 249..

- ..ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 27ಮಧ್ಯಾರ್ಜುನಮಹಿಮಾನುವರ್ಣನಂ
. 239-249..

- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

. 239-249..

Notes:

Ṛṣi Agastya ಋಷಿ ಅಗಸ್ತ್ಯ; delivers Upadeśa ಉಪದೇಶ (to Sudatiputra Sanātana

ಸುದತಿಪುತ್ರ ಸನಾತನ) about worshiping Śiva ಶಿವ.

